SOEK MY AANGESIG

Psalm 27:8

'n Praktiese gids oor hoe om vir ‘n halfuur uur te waak en te bid

1. Soek Sy aangesig deur stil te raak in die Vader se teenwoordigheid en aan die hand van Psalm 33:12-22 rustig na te dink oor ons Vader se grootheid, Sy goedheid, Sy genade, Sy getrouheid, Sy versorging en Sy beskerming en Hom dan daarvoor te loof en te dank. Neem jou tyd met hierdie skrifgedeelte. 
Psalm 33:12 -22 

Dit gaan goed met die nasie wie se God die Here is,met die volk wat Hy vir Hom as sy eie gekies het. 13 Die Here kyk uit die hemel en sien al die mense. 14 Van die plek waar Hy as koning sit, sien Hy almal wat onder op die aarde woon. 15 Dit is Hy wat hulle verstand gevorm het, wat al hulle werk deurgrond. 16 Dit is nie deur ’n groot leër dat ’n koning wen nie, en nie deur groot krag dat ’n held behoue uitkom nie. 17 Dit is nie waar dat die perd die oorwinning gee en dat sy groot krag redding bring nie. 18 Dit is die Here wat sorg vir dié wat Hom eer, vir dié wat op sy mag vertrou 19 om hulle van die dood te red en hulle in die lewe te hou in hongersnood. 20 Ons vertrou op die Here: Hy is ons hulp en ons beskermer. 21 Ja, in Hom is ons hart bly, op sy heilige Naam vertrou ons. 22 Hou u liefde oor ons, Here, want ons stel ons vertroue in U. 

2. Soek Sy aangesig deur vir persoonlike herlewing te bid 
2.1. Dink eers na oor die volgende: Oorgawe en verbintenis

Rom 12:1 En nou doen ek ‘n beroep op julle, broers, op grond van die groot ontferming van God: Gee julleself aan God as lewende en heilige offers wat vir Hom aanneemlik is. Dit is die wesenlike van die godsdiens wat julle moet beoefen.

Die woord verbintenis (commitment) is in wese nie 'n Bybelse konsep nie. Dit is min of meer sedert die 1960's dat Christenskrywers en predikers begin het om die woord te gebruik. Vandag word mense gevra om 'n 'commitment' te maak om Christus te volg, om sendingveld toe te gaan, om finansieël by te dra of om vir iets te bid. 
Die word verbintenis (commitment) beteken: 'n (wetlike) verpligting, 'n kontrak wat aangegaan is; wanneer ek myself deur 'n ooreenkoms of belofte verbind om iets te doen. 

Die skuiwergat met verbintenis (commitment) is dat ons nog altyd kan besluit wat en hoeveel ons wil 'commit'. Die besluit is nog altyd ons s'n. Ons bly steeds in beheer. 

Die Bybel praat van oorgawe, eerder as verbintenisse. Die definisie van oorgawe is: om eienaarskap oor te gee, jouself oorwonne te verklaar; om beheer prys te gee. Dit beteken om jou onvoorwaardelik oor te gee; die prysgee van jou wetlike regte; 'n daad van gewillige onderwerping aan outoriteit; om afstand te doen; verloëning; om te oorhandig; om 'n geveg te staak; 'n neerlaag teenoor 'n opponent te erken. 

Kom ons gee onsself aan God oor. Kom ons doen afstand van ons regte. As ons onsself aan God oorgee, is dit nie ons wat besluit wat ons met ons lewens, ons besittings of ons toekoms wil doen nie. Dit is net in oorgawe dat God met ons kan doen wat Hy wil doen. Oorgawe is onvoorwaardelike toewyding, 'n onvoorwaardelike verbintenis. Dit is net in algehele oorgawe dat ons regtig kan bid: "U wil geskied." Dit is in algehele oorgawe dat ons uit die pad kom sodat God in en deur ons kan werk of selfs om ons eenkant te laat staan sodat Hy deur iemand anders kan werk om gedoen te kry wat gedoen moet word. 

Oorgawe is 'n absolute daad van geloof. Dit is om te sê: "Here, ek vertrou U." Gebed vanuit 'n posisie van 
oorgawe, nie as gevolg van 'n verbintenis of ooreenkoms, stel God vry om ver bo dit wat ons kan dink of droom te werk. Een van die grootste verskille tussen 'n verbintenis en oorgawe is dat deur verbintenisse (commitments) dinge van my afhanklik is; maar in oorgawe gee ek alles aan God. Ek sal faal, maar Hy sal nooit. 
Om myself te verbind sonder oorgawe beteken dikwels dat ekself probeer doen wat net God deur my sou kon doen as ek aan Hom oorgegee was. 

'Commitment' kom ná oorgawe. Nadat ons onvoorwaardelik oorgegee het, hóú ons by ons ooreenkoms, wat ook al die prys. Vroeër of later kom die Christen se lewe op die plek waar daar 'n prys betaal moet word. Dit is hier waar oorgawe ons deurdra ongeag ons omstandighede, gebrek aan geloof, krag of onwilligheid. Ons kan onsself bv. verbind tot 'n sekere taak. Sodra ander druk kom, voel ons miskien dat ons dit net nie kan doen nie. Dit is waar oorgawe inkom: Ek bly toegewy ongeag die omstandighede. 

Ons voel soms dat God ons vra om iets te doen. Na gebed en raad is ons seker dat ons moet voortgaan. Ons slaan ons hand aan die ploeg en ons begin. Maar dan duik allerhande soorte probleme op en ons voel dat ons nie kan voortgaan nie. Skielik begin ons verskonings soek: Miskien het God nie met my hieroor gepraat nie of miskien is dit tyd dat ek aan iemand anders oorgee. Te veel hoor ek mense sê: "Jy weet, God gebruik my om iets te begin en dan aan te beweeg." Ek is nie oortuig dat dit altyd waar is nie. Dit is baie maklik om iets te begin. As niks kom van dit wat ek begin het nie, kan ek ander blameer van ontrouheid of dat hulle nie luister as God met hulle praat nie. Baie dikwels is die probleem egter 'n gebrek aan oorgawe om die taak af te handel. Daar is soveel keer trots in die feit dat ons betrokke was by die begin van iets omdat ons nou kan sê: "Jy weet, dit was eintlik ek wat dit begin het." Moenie iets begin as jy jouself nie kan verbind om dit klaar te maak nie. Ons het te veel naellopers in die Koninkryk van God, maar daar is nie genoeg mense wat gewillig is om die marathon klaar te maak nie. Die Christelike wedloop is 'n marathon. God se marathon vereis opleiding, oefening, verbintenis, oorgawe én toewyding. ( Bennie Mostert Jerigo Mure)

2.2. In die lig van die bogenoemde Vra jouself die volgende vrae:

a. Is daar onbelyde sonde in my lewe?

b. Het ek onvergewensgesindheid en bitterheid in my lewe?

Gebed: Vader God, openbaar nou aan my die dinge in my hart wat U nie behaag nie. Help my om die waarheid oor  elke  aangeleentheid  te  verstaan  en  te  erken,  veral  waar  dit  'n  geval  is  van  'n  gebrek aan vergewensgesindheid. Ek kies om U leiding te vertrou, selfs al weet ek nie hoe om moeilike situasies te hanteer nie. 

c. Is daar enige twyfelagtige praktyke of aktiwiteite in my lewe?

d. Gehoorsaam ek die Heilige Gees dadelik in alle dinge?
e. Bely ek Jesus onbeskaamd?

Bely jou sonde en vra die Here om die boesemsondes in jou lewe finaal te breek. Gee jouself aan die Here deur die volgende lied se woorde te bid  

[image: image2.emf]  1  NEEM MY LEWE, LAAT DIT HEER,       U G EWY WEES MEER EN MEER;       LAAT MY HART GEDURIG JUIG       EN VAN DANKBAARHEID GETUIG !     2. NEEM MY HANDE, MAAK HUL STERK        DIENSBAAR IN U GOEIE WERK.       NEEM MY VOETE, SKOEI HUL, HEER,       MET BEREIDHEID TOT U EER !     3. NEEM MY STEM EN LAAT MY SING;       AAN   U, HERE, HULDE BRING.       LAAT MY MOND DIE BOODSKAP DRA:       HUL SAL VIND WAT NA U VRA.    

    4. NEEM MY GOUD EN SILWER, HEER,       NIKS NOEM EK MY EIE MEER;       AL MY KENNIS EN VERSTAND       STEL EK IN U VADERHAND.     5. MAAK MY HART VIR U TOT TROON       DEUR U GEE S WAT IN MY WOON.       RIG MY WIL, GEVOEL EN DAAD       ALTYD NA U WYSE RAAD.      

 


3. Ons Soek Sy aangesig namens ongeredde familie, vriende of individue (5 min)

1.__________________________________2. _____________________________

3.__________________________________4. _____________________________

5._________________________________________________________

Skryf die name neer (indien jy dit nog nie gedoen het nie). Bid vir hulle redding, dat die Here hulle sal seën (geestelik, sosiaal en emosioneel), en bid vir hulle fisieke behoeftes. Bid ook vir jou onmiddelike omgewing waar jy bly en vra dat die Here al die Christene wat lou geword het in hulle geloof weer tot bekering sal vernuwe.

4. Soek Sy aangesig rondom die herstel van die gesag van die Woord van God (in die lewe van God se kinders waar dit nie die geval is nie):
· Die gesag van die Woord van God in die Gemeente is die fondasie van elke Gelowige se lewe. Die Bybel is die Woord van God in mense taal. Dit is deur mense geskryf onder die inspirasie van die Heilige Gees. Dit maak God die Vader se wil en doel vir Sy totale skepping bekend, en ook vir die herstel daarvan deur Sy Seun Jesus Christus op Golgota. Dit is deur die geskrewe Woord van God dat miljoene mense deur die eeue hulle redding in Jesus Christus gevind het. 

· Waarom is dit vir Christengelowiges belangrik om die Woord van die Here te ken? Paulus gee twee redes in 2 Timoteus 3:15: Sodat ons Christus en Sy verlossing kan leer ken en om ons te help om geestelik te groei sodat ons toegerus kan wees vir alles wat God wil hê ons moet doen. Groei impliseer onderrig (leerstellings), vermaning, teregwysing en toerusting (2 Tim.3:16). Onderrig beteken ons leer ken die regte pad, vermaning waarsku ons wanneer ons die pad byster raak, teregwysing sê ons hoe om weer op die regte pad te kom en toerusting in geregtigheid leer ons hoe om op die regte pad te bly. 
Bid vir die herstel van die absolute gesag van God se Woord 

Vader, ons bid dat U geskrewe Woord tot sy oorspronklike bedoeling in die Gemeente herstel sal word. Ons bid dat 'die vrees van die Here' sal terugkeer na die hart van die Gemeente. Help ons as Gemeente om te besef dat U ons vriend, Vader en Helper is, maar beslis nié ons gelyke wat oneerbiedig behandel kan word nie, vir wie opdragte gegee kan word of wat gemanipuleer kan word om alles te gee wat gevra word, tensy dit in ooreenstemming met U soewereine wil is. Wek ons harte op om U Woord te bestudeer en te leer hoe om U te vrees. 
Vader, ons roep tot U vir 'n nuwe honger en dors in die harte van ons as Kerk om te lees, te studeer, te bid en die beginsels van die geskrewe Woord in die praktyk uit te leef. Bewerk nederigheid in elke hart om onderrig en vermaan te word, tereggewys te word en toegerus te word om U weë sonder kompromie te volg. 

5. Ons soek God se aangesig spesifiek vir ons Gemeente vir 2010/2011:

1. Ons gemeente Visie :Lees die onderstaande visie van ons gemeente, goedgekeur deur ons kerkraad op 26 Julie 2010 en vra dat dat die Here Sy visie vir ons gemeente sal laat geskied en dat ons in die volgende 5 jaar van ons gemeente se bestaan waarlik hierdie visie sal begin leef:

	Ons visie:                                         

Meer en meer soos Jesus

1. In karakter en

2. in krag,

3. koninkryk uitbreidend


	Daarom is ons missie             

    Om tot eer van God

1. Dissipels te maak (bereik, begelei,bemagtig en bemoedig)   

2. Leiers op te rig

3. Kerke te plant   


	Ons  waardes is geskoei op die Woord van die Here 
	Die Groot Gebed
	Die Groot Gebod
	Die Groot Opdrag

	
	 Mat. 6:9-13
	 Mat. 22:37-40
	 Mat. 28:19-20

1. Gebed                  Vra Ons Vader –kinders, afhanklik van die Vader

2. Aanbidding         Verheerliking van God Drie-Enig as Koepeldoel

3. Evangelisasie      Vermenigvuldiging van die Koninkryk deur Evangelisasie

4. Groei na Jesus   Verdieping in Woord. Groei Dissipels en kweek leiers

5. Barmhartigheid  Versorging deur God ook ander deur Barmhartigheid

6. Familie            Verhoudings(bou/herstel) binne Familie

7. Heerskap        Volharding in die oorwinning . Jesus is Heer           
	Waarom bestaan ons in die UAE?

1. Om God te eer

2. Soos Jesus te word

3. Die Koninkryk te vergroot deur

· Christus gesentreerde

· Gees bemagtigde

· Bybel gelowige

· Dissipel makende

· Barmhartigheid gebonde

· Kerke (in elke nasie)  te plant


2. Ons bid dat die eer van God-Drie Enig die fokus van ons lewe sal word, wees en bly. Ons wil met ons lewe die eer van God soek in alles wat doen.
3. Ons bid die Jabes gebed vir ons gemeente: “ Here soos Jabes van ouds pleit ons: Stort U seën oor ons gemeente. Vergroot ons gemeente se grondgebied, hou U hand by ons en weerhou onheil van ons dat ons nie pyn ervaar of smart veroorsaak nie.”
4. Vader ons bring ons gemeente se Gebedsbediening voor U aangesig 
Ons bly volhardend in gebed en vra dat die U die volgende gebedsake vir ons gemeente in 2010/2011 sal laat gebeur. Ons kan dit net doen Here as U deur ons sal werk. Daarom bid ons om
· 2010 Ramadan Gebedsfokus en die voorbereiding daaraan

· Geesvervulde Gebedsgroepe  reg deur die UAE op terig: (Rom 8:26)

· Kern bidders (intersessors) in die Gemeente te identifiseer en te benut

· Omgeegroepe sterker te bemagtig vir gebed

· Gebedsmeteriaal woordgetrou op te stel en beskikbaar te stel aan gebedsgroepe en individue

· Onderrig te doen/kry oor gebed.

· Gebedsversoeke in die Gemeente te formaliseer 

· Bedien en uit te ryk  met gebed.

· Getuig van die krag van gebed.

· Gebed by die Jeug as leefwyse te vestig 

· Manne Gebedsbyeenkomste te heraktiveer 

· Deelname aan en betrokkenheid by Internasionele gebedsgeleenthede.
5. Ons Gemeente se selgroep beplanning vir 2010/2011
Heilige Gees ons bid vir die uitbreiding van ons selgroepe en vra dat U ons selgroepe sal gebruik as ‘n evangelisasie middel om ander in te trek wat aan die kant staan of afvallig geraak het. Ons bid vir elke leier se pad van heiligmaking en onderwerping aan U as die Here van sy/haar lewe.

6. Here Jesus ons bid vir ons gemeente jeug. Ons vra 

· dat ons gemeente jeug effektief bedien mag word en dat U ons genoegsame onderwysers sal gee om ons kinders toe te rus en ouers wat hulle kinders se opleiding sal ondersteun deur self by die kerk betrokke te bly. Ons bid  

· dat alle beplanning en voorbereiding vir 2010/2011, volmaak binne U se wil sal wees 

· vir kragtige groei onder ons jeug en dat ons jeugbediening in Sharjah, Mirdif ( Engelstalige diens), Dubai, Abu Dhabi en Al Ain elke jongmens sal sal bereik

· vir volhardende, volgehoue gebed waardeur die geestelike stryd vir die jeug gestry kan word en dat U ware bidders na vore sal laat kom

· elke lid van die jeugbediening, vir hulle beskerming teen die strategiese planne van die vyand

7. Here ons vra dat U al die toerusting in ons gemeente sal seën(prediking, selgroep Bybelstudie, gebedsblaadjies en kategese)

In besonder bid ons dat waar ons die nodige toerusting sal gee om elkeen te help om dissipel van U te word, U die krag om te dien sal gee, die wysheid om te lei, die passie in elkeen sal opwek en dat mense opgewonde sal wees en in alles U verheerlik sal word.

8. Ons bid vir al ons ander gemeentes in die UAE en die kerk wêreldwyd

· Dat gemeentes herstel sal word as huise van gebed vir al die nasies (Jes.56:7; Matt.21:13)

· Dat gemeentes die Groot Opdrag sal uitvoer – om die Evangelie aan alle nasies te bring (Matt.28:18-20)

· Dat gemeentes die Groot Gebod sal uitleef – dat hulle na hul gemeenskap op relevante wyse sal uitreik met dade wat getuig van liefde en meegevoel (Matt.22:37-40)

· Dat die Kerk Woord-getrou sal wees

· Vir die herstel van verhoudings binne gemeentes en ook tussen plaaslike gemeentes waar daar verdeeldheid, trots, jalousie en na binne gerightehid bestaan.

5. Soek Sy aangesig vir persoonlike behoeftes (5 min)

1.________________________________________

2.________________________________________

3.________________________________________

4.________________________________________

5.________________________________________

6. Soek Sy aangesig deur te waak en te luister (5 min)

· Vra dat die Here nuwe dinge aan jou sal bekendmaak, dinge waarvan Hy wil hê jy bewus moet raak en op moet let. 

· Vra dat Hy Sy wil en sy planne/strategieë aan jou sal bekendmaak. Vra Hom na die dinge wat op Sy hart is waarvoor Hy wil hê dat jy moet bid. Skryf neer (hou dagboek) wat jy van Hom hoor. 
· Sluit af deur vir die volgende persoon wat bid in die volgende halfuur,  aan die Here op te dra en te vra dat die Here hom/haar sal seen. 
· Dank die Here vir die geleentheid om deel te kon neem aan die 24 uur van gebed.

